
MINTAQA IQTISODIYOTIDA 
AGRAR SOHA 
SAMARADORLIGINI 
OSHIRISHNING AHAMIYATI

Butanova Dilnoza Rustamovna
PhD, Ma’mun universiteti NTM
buxgalteriya hisobi va umumkasbiy fanlar kafedrasi dotsenti

Annotatsiya: Ushbu maqolada Xorazm viloyati qishloq xo‘jaligi rivojlanish tendensiyalari keng miqyosda tahlil qilingan.

Kalit so‘zlar: qishloq xo‘jaligi, Yalpi hududiy mahsulot, dehqonchilik, chorvachilik.

Abstract: This article analyzes the agricultural development trends of Khorezm region on a large scale.

Key words: agriculture, Gross regional product, agriculture, animal husbandry.

Аннотация: В данной статье в широком масштабе анализируются тенденции развития сельского хозяйства 
Хорезмской области.

Ключевые слова: сельское хозяйство, Валовой региональный продукт, сельское хозяйство, животноводство.

K I R I S H
Yangi O‘zbekistonni barpo etishda qishloq xo‘jaligini ijtimoiy-iqtisodiy taraqqiyotni ta’minlashdagi rolini 

oshirish, mavjud salohiyatdan samarali foydalanish, oziq-ovqat xavfsizligini ta’minlash, qishloq xo‘jaligi mahsu-
lotlarini chuqur qayta ishlashni tashkil etish, sohaning eksport salohiyatini oshirish masalalariga alohida e’tibor 
qaratilmoqda. 2022–2026-yillarga mo‘ljallangan Yangi O‘zbekistonning taraqqiyot strategiyasining 30-maqsadi 
qishloq xo‘jaligini ilmiy asosda intensiv rivojlantirish orqali dehqon va fermerlar daromadini kamida 2 bara var 
oshirish, qishloq xo‘jaligining yillik o‘sishini kamida 5 foizga yetkazish qaratilgan bo‘lib, mazkur maqsadga 
erishish uchun tumanlarni aniq mahsulot turini yetishtirishga ixtisoslashtirish, qishloq xo‘jaligida davlat 
tomonidan qo‘llab-quvvatlash ko‘lamini kengaytirish va sug‘urtalashning yangi mexanizmlarini amalga oshirish, 
eksportbop mahsulotlar yetishtirish hamda meva-sabzavotchilikni rivojlantirish, tuproq unumdorligini oshirish 
va muhofaza qilish, aholi tomonidan tomorqalardan samarali foydalanilishi uchun sharoitlar yaratish1 kabi qator 
vazifalar belgilangan. Bu borada qishloq xo‘jaligi rivojlanishida omillardan foydalanish samaradorligini baho-
lash, qishloq xo‘jalik mahsulotlarini yetishtirishda barqarorlikni ta’minlash, sohalar va subyektlar rolini baholash 
asosida ilmiy-amaliy ahamiyatga ega bo‘lgan takliflarni ishlab chiqishda statistik va ekonometrik usullardan 
samarali foydalanish bo‘yicha ilmiy izlanishlarni yanada kengaytirish maqsadga muvofiq.

A D A B I Y O T L A R  S H A R H I
Xorazm viloyatida qishloq xo‘jaligining rivojlantirish chora-tadbirlari to‘g‘risida va ushbu sektorning sama-

radorlik ko‘rsatkichlar tizimini tadqiq qilish, ularni amaliy ahamiyatini oshirish masalalari ko‘plab tadqiqotch-
ilar tomonidan o‘rganilgan. Xususan, mintaqaviy iqtisodiy tizimni optimal tartibga solishning mexanizmlarini 
takomillashtirish bo‘yicha [2], shuningdek, mamlakatimizda amalga oshirilgan iqtisodiy islohotlarga mos tarzda 
mintaqani rivojlantirish chora-tadbirlari doirasida [3], qishloq xo‘jaligining taraqqiyotini ta’minlashga qaratilgan 
ekonometrik modellashtirish masalalari [4], agrar soha samaradorligini oshirish uchun prognozlash jihatlari [5] bir 
qator tadqiqot ishlarida qarab chiqilgan. 

1 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risidagi “ PF- 60-sonli Farmoni.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

79https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

T A H L I L  V A  N A T I J A L A R
Xorazm viloyatida qishloq xo‘jaligini rivojlantirish istiqbolli sohalardan hisoblanib, u boshqa sohalarga 

nisbatan mutaq ustunlikka ega hisoblanadi. Chunki, hududning tabiy-iqlimi va unda mavjud resurslar, aholini 
soha bo‘yicha bilim va ko‘nikmalari qishloq xo‘jaligini boshqa sohalarga nisbatan ustun bo‘lishini ta’minlaydi. 
Resurslar tanqisligini oshishi hamda ekologik muammolarning keskinlashuvi sohada mahsulot yetishtirish bilan 
bog‘liq muammolarni keltirib chiqarmoqda. Shu sababli, barcha sohalarda bo‘lgani kabi qishloq xo‘jaligida ham 
innovatsion texnologiya va usullardan foydalangan holda sohani rivojlantirish, intensivlashtirish masalalariga 
alohida e’tibor qaratib kelinmoqda. 

Ushbu yo‘nalishda amalga oshirilib kelinayotgan chora tadbirlar natijalarini soha rivoji dinamikasini statistik 
tahlili asosida qarab chiqamiz. Sohaning mintaqa iqtisodiyotidagi ahamiyatini asoslash maqsadida YaHM tarkibi 
dinamikasiga e’tibor qaratib o‘tmoqchimiz (1-rasm). Keyingi dekadada viloyatda qishloq xo‘jaligida yaratilgan 
qo‘shilgan qiymatning YaHMdagi ulushi nafaqat yuqoriligicha saqlanib qolmoqda, balki barqarorligi ham ta’min-
lanmoqda. Natijada, yaratilayotgan qo‘shilgan qiymatning deyarli yarmi qishloq xo‘jaligi hissasiga to‘g‘ri kel-
moqda. Xususan, 2020-yilda yalpi hududiy mahsulot (YaHM)ning 46,0 foizi aynan qishloq xo‘jaligi sohasiga 
to‘g‘ri kelganligi fikrimiz tasdig‘i bo‘lib xizmat qiladi2. 

Shuni alohida ta’kidlash lozimki, qishloq xo‘jaligi mintaqadagi boshqa sohalar rivojida ham alohida ahamiyat 
kasb etadi, jumladan, aholi real daromadlarini shakllantirishda salmoqli ulushga ega bo‘lgani holda yalpi talabni 
rag‘batlantirib iqtisodiy o‘sishni ta’minlasa, engil sanoatni zaruriy xom ashyo bilan ta’minlab yalpi taklifni oshi-
shida ahamiyatli hisoblanadi.

Bundan tashqari, qishloq xo‘jalik mahsulotlarini yetishtirishdagi nisbiy ustunlikning mavjudligi sohani 
mintaqa eksport salohiyatini oshirishdagi muhim yo‘nalishlardan biri sifatida qaralishini ta’minlamoqda.

1-rasm: Xorazm viloyatida YaHM tarkibi dinamikasi3

Keltirib o‘tilgan tahlil natijalaridan ma’lum bo‘lishicha mintaqada ijtimoiy – iqtisodiy taraqqiyot hamda 
barqarorlikni ta’minlashda qishloq xo‘jaligini intensivlashtirish asosida yuqori o‘sish sur’atlarini ta’minlash talab 
qilinadi. Chunki, sohaning YaHM yuqori ulushi ammo nisbatan past o‘sish sur’atiga ega bo‘lishi iqtisodiy o‘sish 
sur’atlarini biroz pasayishiga sabab bo‘lmoqda. Shu sababli omilli tahlil usulidan foydalangan holda mintaqada 
iqtisodiy o‘sishning qanchalik qismi qishloq xo‘jaligi hissasiga to‘g‘ri kelayotganligini qarab chiqildi. Mazkur tad-
qiqotni amalga oshirish uchun 2010–2021-yillar ma’lumotlaridan foydalanildi.

Shuningdek, YaHMning o‘sish sur’ati emas balki tarmoqlar qo‘shilgan qiymatning o‘sish sur’ati olindi, 
chunki tarmoqlarning YaHMdagi ulushi mazkur ko‘rsatkich asosida aniqlanadi (2-rasm).

2 www.stat.uz (O‘zbekiston Respublikasi Statistika qo‘mitasi rasmiy sayti)
3 Manba:muallif ishlanmasi

2-rasm: Mintaqada iqtisodiy o‘sishni ta’minlashda qishloq xo‘jaligini rolini baholash natijalari4

Hisob-kitob natijalaridan ma’lum bo‘lishicha viloyat yalpi qo‘shilgan qiymatni yuqori o‘sish sur’tlariga ega 
bo‘lgan yillarda asosiy ulushi qishloq xo‘jaligiga to‘g‘ri kelmoqda. Xususan, 2012 va 2013-yillarda yalpi qo‘shilgan 
qiymatning eng yuqori o‘sish sur’atlar, ya’ni mos ravishda 9,0 va 9,6 foizga o‘sishi kuzatilgan bo‘lsa, qishloq 
xo‘jaligi mos ravishda 4,8 va 4,5 qismini tashkil qilmoqda. Bundan tashqari 2016 va 2020-yillarga ma’lumot-
lariga alohida e’tibor qaratish lozim. 2016-yilda yapli qo‘shilgan qiymat 4,8 foizni tashkil qilgan bo‘lsa, qishloq 
xo‘jaligining 3,3 foizini ta’minlanganligi, boshqacha aytganda jami o‘sishni 2-3 qismidan ortiqrog‘i qishloq 
xo‘jaligi hissasiga to‘g‘ri kelganligini kuzatish mumkin. 

Shuningdek, 2018-yilda soha o‘sish sur’atini manfiy qiymatga ega bo‘lishi iqtisodiy o‘sish sur’atini pasa-
yishiga sabab bo‘lgan. Ammo, shuni alohida ta’kidlash lozimki, pandemiya sababli 2020-yilda amalga oshirilgan 
cheklashlar sharoitida qishloq xo‘jaligi iqtisodiy o‘sishni ta’minlashning asosiy va yagona manbasi sifatida 
qolgan. Chunki, 2020-yilda tarmoqlar yalpi qo‘shilgan qiymatning o‘sish sur’ati 1,4 foizni tashkil qilgan bo‘lsa, 
qishloq xo‘jaligi hissasiga 1,1 shartli birligi to‘g‘ri kelgan. Boshqacha aytganda umumiy iqtisodiy o‘sishning 78,6 
foizi qishloq xo‘jaligi hissasiga to‘g‘ri kelgan. Bundan ko‘rinadiki, viloyatda iqtisodiy inqirozlar sharoitida qishloq 
xo‘jaligi barqarorlikni ta’minlashning muhim vositasi bo‘lib xizmat qiladi.

Tadqiqot natijalaridan ma’lum bo‘lishicha, mintaqaning barqaror iqtisodiy o‘sishini ta’minlashda qishloq 
xo‘jaligi muhim manba hisoblanadi.

Shu sababli soha rivojini ta’minlashga ta’sir qiluvchi omillarni tadqiq qilgan holda ularning ahamiyatlilik 
darajasini baholab o‘tishni joiz topdik. Keyingi yillardagi turli ekologik va iqlim o‘zgarishlari soha taraqqiyotini 
ta’minlashda mavjud sharoitlarga moslashishini talab qilmoqda. Natijada, soha tarkibiy tuzilishda ham o‘zgar-
ishlar kuzatilmoqda. Ushbu tahlilni amalga oshirishda 2010-yil bazis yil sifatida qabul qilingani holda barcha 
qiymat shaklidagi ko‘rsatkichlar o‘zgarmas narxlarga o‘tkazildi. Chunki, nominal qiymatlarda foydalanish 
sohalar mahsulotlari narxlaridagi o‘sish sur’atlarini turli darajada bo‘lganligi sababli xato xulosalar chiqarishga 
sabab bo‘ladi (3-rasm).

Ma’lum bo‘lishicha keyingi yillarda yalpi qishloq xo‘jaligi mahsulotlarida dehqonchilikka nisbatan chor-
vachilik mahsulotlari ulushini oshishi kuzatilmoqda. Jumladan 2010-yilda dehqonchilikning yalpi mahsulotdagi 
ulushi 51,5 foizni tashkil qilgan bo‘lsa, 2022-yilgacha 46,1 foizga qadar kamaygan va mos ravishda chorvachi-
likning o‘sish ta’minlangangan. Chorvachilik ulushini keskni oshishi 2018 yilga kelib 49,1 foizdan 52,6 foizga 
qadar oshishi ta’minlangan. Boshqa tomondan eng yuqori o‘sish sur’atlari 2020 va 2021-yillarga to‘g‘ri kel-
moqda va yuqoridagi tahlil natijalaridan ma’lumki, aynan 2020-yilda yalpi qo‘shilgan qiymatning o‘sishini ta’min-
lashda qishloq xo‘jaligining ta’siri eng yuqori qiymatga ega bo‘lgan. Faqat 2022-yilga kelib chorvachilikning 
ulushi biroz pasayganligi aniqlandi.

Mazkur o‘zgarishlarni yalpi mahsulot ishlab chiqarishga ta’sirini omilli tahlil usulidan foydalangan holda 
qarab chiqildi. Chunki, yapli qishloq xo‘jaligi mahsulotlari miqdori o‘sish sur’atlari va barqarorligi ikkala soha-
dagi o‘zgarishlar natijasi sifatida namoyon bo‘ladi. Buni hisobga olgan holda ushbu sohalarning yalpi mahsulot 
hajmiga ta’sirini baholab o‘tildi (1-jadval).

4 Manba: muallif ishlanmasi

3-rasm: Xorazm viloyati yapli qishloq xo‘jaligi mahsulotlarida chorvachilik va dehqonchilik ulushi dinamikasi5

1-jadval: Xorazm viloyatida yalpi qishloq xo‘jaligi mahsuloti o‘sish sur’atiga sohalar ta’sirini bohlash bo‘yicha 
omilli tahlil natijalari6

Yillar Qishloq xo‘jaligi mahsulotlari ishlab 
chiqarishning o‘sish sur’atlari

Dehqonchilikka to‘g‘ri 
keladigan qismi

Chorvachlikka to‘g‘ri 
keladigan qismi

2010 2,5 0,4 2,1
2011 0,3 -2,6 2,9
2012 10,3 7,4 3,0
2013 9,7 6,2 3,5
2014 6,2 2,8 3,4
2015 5,5 2,4 3,1
2016 7,0 3,8 3,2
2017 1,4 -1,2 2,6
2018 -2,0 -5,9 3,9
2019 3,8 3,1 0,7
2020 1,7 0,4 1,3
2021 2,9 2,0 0,9
2022 3,3 1,4 1,9

Tadqiqot uchun asos qilib olingan davrda yalpi qishloq xo‘jaligi mahsulotlari o‘sish sur’atiga sohalar ta’siri 
turlicha bo‘lgan va bu doimiy ravishda o‘zgarib turgan. Xususan, 2010-yilda yalpi qishloq xo‘jaligi mahsuloti 
2,5 foizga o‘sgani holda shundan 0,4 shartli birligi dehqonchilik 2,1 shartli birligi esa chorvachilik hissasiga 
to‘g‘ri kelgan. 2012 va 2013-yillarga kelib dehqonchilikning ta’siri keskin oshganligini kuzatish mumkin va buning 
asosiy sababi sohadagi yuqori o‘sish sur’atlarini ta’minlanishidir. Natijada mazkur yillarda qishloq xo‘jaligidagi 
10,3 va 9,7 foizlik yuqori o‘sishnnig mos ravishda 7,4 va 6,2 shartli birligini dehqonchilik evaziga ta’minlangan. 
2014-2016 yillarda sohalarning ta’sirida yuqori farq kuzatilmagan bo‘lsa, 2017-yilda boshlab yana chorvachilik-
ning ta’sirini oshishi ta’minlangan. Faqat 2019 va 2021-yillarda dehqonchilikning ta’siri yuqori bo‘lganligini kuza-
tish mumkin.

2020-yil ma’lumotlariga alohida e’tibor qaratib o‘tmoqchimiz, chunki ushbu yili YaHMdagi o‘sishni ta’min-
lashda qishloq xo‘jaligining hissasi yuqori qiymatga ega bo‘lgan. Boshqa tomondan esa qishloq xo‘jaligidagi 
yuqori o‘sish sur’atini ta’minlashda chorvachilikning roli yuqori ekanligi kuzatilmoqda. Ammo, shuni ham ta’kid-
lash lozimki, chorvachilik mahsulotlari yetishtirishda dehqon xo‘jaliklarining ustunlikka egaligi ikkala soha rivo-
jini o‘zaro bog‘liq bo‘lishini ta’minlaydi. 

5 Manba: muallif ishlanmasi.
6 Manba: muallif ishlanmasi

X U L O S A
Qishloq xo‘jaligida mahsulot yetishtirish va uning barqarorligiga ta’sir qiluvchi omillar guruhlari shakllanti-

rish, ular tasnifini ishlab chiqish mavjud muammolarni aniqlash va ularni bartaraf etish bo‘yicha aniq maqsadli 
chora-tadbirlarni ishlab chiqishga xizmat qiladi. Xususan, tadqiqot natijalariga ko‘ra viloyatda institutsional, tex-
nologik, infratuzilma va ijtimoiy-iqtisodiy omillarni ta’sirini ijobiy tomonga o‘zgartirish, jumladan yerga egalik 
qilish va ijarasini tashkil qilish bilan bog‘liq muammolarni tashkiliy-huquqiy asoslarini takomillashtirish samara-
dorlikni oshirishga yordam berishi aniqlandi.

